
E guzkiak irten du azkenean,
maitea. Ez naiz hain hozbera

ibili negu honetan, baina hala ere
hotz egin du hemen kanpoan.

Inauterietan, Zaldunita egunean
bezala. Bazkaldu eta berehala eto-
rri ginen etxeko epelera, eta Ho-
deik patta-patta egin zuen baine-
ran, buztana mugitzen duen zure
arrainarekin. 

Ez dakit guztiz jabetzen den,
baina badaki nire sabelean zaude-
la. Aurpegi arraroa jartzen zuen
hasieran zure izena aipatzen ge-
nionean, baina ezagutzen ez zai-
tuen arren, norbait bazarela ulertu
du. Lehengoan, adibidez, soineko
bat erosi zizun izebak, eta hori iku-
sita, oparia eskatu zigun berak. 

Ez da harritzekoa. «Zer ari zare-
te zuek existitzen ez den norbaiti
buruz hizketan», pentsatuko du.
Edo auskalo zer. Eta gu, bitartean,
gero eta gehiago mintzatzen gara
zutaz. Gero eta gauza gehiago egi-
ten ditugu zurekin, zuretzat. Ba-
tzuetan aitatxok eta biok, eta bes-
tetan nik bakarrik. 

Bilbora joaten da egunero aita
lanera, eta nik atsedenaldia hartu
dut berriki. 

Egunak orain laburragoak dira,
beharbada denbora gehiago dau-
kadalako zurekin egoteko. Sarria-

gotan egiten diot ginekologoari bi-
sita, astean behin joaten naiz ema-
ginarengana. Eta arratsaldetan er-
ditze aurreko prestaketa eskoleta-
ra joaten gara, beste lau
bikoterekin. Gure jakinmina asetu
ezinik gabiltza, baina asetuko di-
guzu zuk, lehen negarrarekin, jaio-
tzen zarenean. 

Pixkanaka-pixkana aritu gara
zortzi hilabeteotan. Zuretzako
izena aukeratu dugu: Nahia. Labu-
rra bezain goxoa iruditzen zaio ai-
tatxori. Aukeratu ditugu, baita ere,
erabiliko dituzun sehaska, bainera
eta aulkiak; jaiotzean jantziko diz-
kizugun arropak, eta beste hamai-
ka kontu. Esango nuke sortu zinen
egunetik elkar ezagutuz joan gare-

Umeari (II)

›› Uzturretik
Iratxe Etxebeste

la, gero eta gehiago, gero eta sako-
nago. Eta, hala ere, egunak aurrera
joan ahala jakinmin handiagoa
dugu nolakoa zaren jakiteko. No-
lakoa den zure ilea, zure aurpegia,
zure irribarrea. 

Arraroa da. Amets egiten dut
maiz jaioko zaren egunarekin. De-
siatzen egoten naiz, bereziki gor-
putza astun sumatzen dudanetan,
une hori noiz helduko. Eta jarraian
beste sentsazio bat, kontrakoa,
tristurarena, nire barrutik irtengo
zarelako. 

Hain da ederra, berezia, zure
mugimendu bakoitza sentitzea,
laztana! Uste dut hasi naizela uler-
tzen zure amonaren hitzak:
«Esango didazu ama zarenean».

Gorostidiri buruz 
esan (nahi) ez dena

GOROSTIDI enpresak, bere ateak
itxi ditu 167 langile kaleratuz eta
enpresa laguntzaileetako beste
600 lanpostu suntsituaz.

Hori zen Gorostidiri buruz ida-
tzita zegoen kronika, 2008. urtean
Zuzendaritzak eginiko kudeaketa
negargarriak eraman zuen enpre-
sa egoera horretara. Gezurra badi-
rudi ere, urte horretan enpresak
inoiz baino lanordu gehiago behar
izan zituen lan eskaerak aurrera
ateratzeko. Urtea bukatzean, lan-
gileak jaso zuten berri txarra: En-
presak egindako lanarekin dirua
galdu zuen eta administrazio kon-
tseilua ez zegoen inongo dirurik
jartzeko prest. Irtenbide bakarra
enpresaren itxiera zen.

Lotsagarria izan da Gorostidiko
jabeen eta zuzendaritzaren pape-
ra. Urteetan etekinak jaso dituzte
eta Zuzendaritzako arduradunak
soldata paregabeak jaso izan di-
tuzte. Bere kudeaketaren ondo-
rioz egoera okertu denean berriz,
ez dira gai izan inongo irtenbiderik
aurkezteko.

Egoera honetan bi aukera zeu-

den: Irtenbiderik ez zegoela onar-
tu eta enpresaren itxiera kudeatu
edo langileek pauso bat aurrera
ematea eta beraien lanpostuen
alde jokatzea.

Gorostidiko 99 langilek eman
zuten pauso hori, ausarta eta noski
zailtasunez betea. Helburua: En-
presa aurrera ateratzea eta gero,
sektorean lan egiten duen enpresa
batek proiektu industrialaren zu-
zendaritza hartzea.

ELAk nola ez, bat egin zuen lan-
gileekin. Horrelako egoera zaile-
tan dauden langileak behar dute
bereziki sindikatuaren babesa eta
azken hilabeteotan etengabekoak
izan dira bilerak proiektua gauza-
tzeko: Eusko Jaurlaritza, Aldun-
dia eta udaletxearekin, inguruko
hornitzaileekin, entitate finantzie-
roekin (banketxe eta kutxak) eta
abar. 

Hilabete hauetan ELA,LAB eta
USO sindikatuek langileen ordez-
kari moduan bideragarritasun pla-
nari buruzko informazioa jaso
dute. Enpresako 13 batzar nagusi-
tan parte hartu dute eta ELAko atal
sindikalak gutxienez 25 afiliatu ba-
tzar egin ditu, eta berauetan langile
guztiek bideragarritasun planaren

nondik norakoen berri izan dute.
Batzar batetan instituzioen parte
hartzea ere izan da eta baita Eusko
Jaurlaritzako Industria saileko
funtzionario batena ere.

Bide honetan, langileen proiek-
tuarekiko  atxikimendu pertsonala
eskatu da birritan, inongo bazter-
tzerik gabe. Bigarrengoan eta
behin betikotasunarekin, batzuek
ez zuten proiektuaren alde egin
(hiru sindikatuetako afiliatuak) eta
ez zuten sinatu. Enpresa berriko
proiektutik kanpo geratuz, be-
raien erabakiz. 

Egia da, 57 urtetik gorakoei
proiektu berrian egoteko aukera-
rik ez zitzaiela eman erretiro adi-
nera iristen zirelako, baina ezin
ahaztu dezakegu beste adinetako
langileek ez zutela aukera hori,
Eusko Jaurlaritzaren erresoluzio-
an agertzen den moduan. Gehiago
oraindik, ELAren sinadurak ber-
matu zuen 45 egun eta gehienez 18
hilabeteko kalte-ordainarekin (le-
geak kasu hauetarako 20 egun eta
12 hilabeteko kalte-ordaina aurrei-
kusten du) lortzea kanporatuak zi-
ren langile guztiontzako.

Beraz, 57 urte azpiko langile
guztiak proiektuan jarraitzeko au-

kera izan dute beraien erabakiaren
arabera. Sindikatu guztiok dauz-
kagu proiektuaren barnean geratu
diren afiliatuak eta kanpoan geratu
direnak. Hartu dituzten erabakiak
erabat onargarriak dira, esan beza-
la proiektuaren alde jokatzea au-
sart jokatzea da baina inongo du-
darik gabe Gorostidiren egoera
oraindik zaila dela ezin ukatu dai-
teke. 

Hau da Gorostidiren gaur egun-
go egoera. Gogorra, zaila, baina le-
hen ere langileak hainbat enpresa
atera ditugu aurrera eta lanpos-
tuak defendatzeko prest dauden
langileak gure babes guztia dauka-
te. LABek informazioa izan du gai-
nontzeko sindikatuen baldintza
berdinetan eta horregatik tamal-
garria da egoera honetan LABko
arduradunak idatzitakoa irakur-

tzea. Urte eta erdi luze honetan
LABko arduradunak mutuak zire-
la pentsatu izan dugu, ez dute
inongo alternatibarik jarri mahai
gainean. Gorostidiko langileak pa-
satzen ari direnarekin sindikatuen
arteko liskarrak ez dute batere la-
guntzen, ELAk urte eta erdi dara-
ma egoera zail honetan proposa-
menak aurkezten, LABk behingoz
baten bat aurkezten badu, azter-
tzeko konpromezua hartzen
dugu. LABk ezin du bere gaitasun
eza demagogiarekin estali. 

Bukatzeko, besarkada handi bat
ELAko sekzio sindikalari, garai go-
gorretan agerian geratzen da or-
dezkari paregabeen balioa. Harro
gaude zuekin. Eutsi goiari!
Egoitz Iturbe, Aitor Goenaga eta
Joseba Agirre. Tolosaldeko ELA-
ko arduradunak.

GGutunak

]Eskaintza. Sukaldari, zerbitzari,
okin edo gozogile bezala lan egin-
go nuke. 662 49 40 78.
] Ileapaindegirako laguntzailea.
Ibarrako ileapaindegi batek 
laguntzailea behar du. Harrema-
netarako  metxa2@yahoo.es

Iragarki laburrak

Gerra zikina eta
errepresioa amaitu!

Pasa den ostegunean, beste behin
ere, milaka izan ziren Euskal Herri
osoan Jon Anzaren hilketa sala-
tzeko kalera atera ziren herrita-
rrak. Jon desagertu zenetik gaur-
daino, egia eta justizia ez ezik, guda
zikina eta errepresioa behin beti-
rako Euskal Herritik desager da-
din oihu eta protesta egin dugu
maiz. Ez dugu bide horretan etsi,
ez gara isildu. Ez gara aurrerantze-
an isilduko, Jonen hilketa bertsio
ofizial sinesgaitzen atzean ezkuta-
tzeaz gain, gure isiltasuna nahi lu-
keten horien aurrean. Auzitegi
Nazionalarekin mehatxu egin di-
gute; bahiketa, tortura eta hilketa
burutzeko zigorgabetasuna es-
kaintzen duen tribunal berberare-
kin. Elkartasuna eta salaketa kri-
minalizatu eta zigortzen duen tri-
bunalarekin hain justu.

Jon bahitu, torturatu eta hil du-
tenaren zalantzik ez dugu. Ondo-
tik, bere gorpua ezkutuan izan du-
tela ere agerikoa da. Familiari gor-
pua ikusteko trabak jarri zaizkiola
egia borobila den bezalaxe. Bai eta
konfiantzazko medikuari autop-
sian izatea ukatu zaiola ere. Egia
ezkutatzen jarraitzea besterik ezin
daiteke izan jokabide honen arra-
zoia. Hau guztia, ohi bezala, Jonen
senitarteko eta herritarron eskaki-
zunak kolpeka erreprimituz. Jo-
nekin zer egin duten da jakin nahi
duguna. Horixe baita ukatzen zai-
gun egia. Hilketaren ardurak argi-
tu eta garbitu ez ezik, Euskal He-
rrian guda zikina eta errepresioa
betirako amaiturik izatea, egiazko
egoera bilaka dadin aldarrikatzen
dugu. Beste modu batera esanda,
Euskal Herriarentzat demokrazia
eta justizia aldarrikatzen ditugu.

Badakigu Euskal Herrian nor-
tzuk burutzen dituzten bahiketak,
nortzuk euskaldunak torturatzen,
egunak joan eta egunak etorri, joan
den hogeita hamar urteetan, de-
mokrazia espainiarrak eskaintzen
duen inpunitatepean. Ez da zaila
jakiten nortzuk hil duten Jon. Eus-
kal Herrian errepresioa eta guda
zikina ez da gauza berria. Frantses
Estatuak Espainiako errepresio
indarrei eta guda zikinari eskaini
dion laguntza eta elkarlana ere
ezagun dugu. Aski jakina da erre-
presioa nork eta zertarako ezar-

tzen duen herri honetan. Zein hel-
bururekin ezartzen den eta zein
ondorio latz eta mingarri utzi di-
tuen gaurdaino. Errepresioaren
ondare gordina pilatu du herri ho-
nek urte luzeen joan etorrian.
Zama astuneko zaku bete sufri-
mendu. Baina are gordinagoa
suertatzen dena, bi Estatuen egi-
tasmoari aurrez aurre begiratzea
da. Errepresio eta guda zikinak he-
rri hau kolpatzen jarraitzeko ar-
maturik ikusten baititugu, nor
bere modura, Espainiako eta Fran-
tziako Estatuak. Inpunitatez ar-
maturik, salbuespeneko legeez ar-
maturik, tribunal bereziez, bizi ar-
teko zigorrez, sarraskirako
espetxeez...

Guda zikina, biolentzia eta oro
har estrategia eta bide errepresi-
boak alboratu behar dituzte bi Es-
tatuek. Hori da herri honen
gehiengo zabal batek behin eta be-
rriro adierazi duen nahia. Hori da
herri honetan demokrazia eta ba-
kea taxutzeko bidea. Argi dugu eta
garbi diogu, behar -beharrezkoa
izango dela aurrerantzean erre-
presioaren aurrean indarrak bil-
tzea, mobilizazio sozial sendoa an-
tolatzea, Estatuek bide errepresi-
bo antzuak baztertu, biolentziaren
estrategiatik urrundu eta demo-
kraziaren bidean sar daitezen.

Aprobetxatu nahi ditugu lerro
hauek, Jonen hilketa salatu eta Es-
tatu frantsesaren aurrean egia eta
justizia aldarrikatzeko apirilak
17an Donibane Lohitzunen buru-
tuko den manifestaziora gonbita
egiteko.

Gerra zikinik ez! Errepresiorik
ez!
Mikel Zabala. Tolosako
Amnistiaren Aldeko
Mugimenduaren izenean.

Garikoitz Ibarluzearekin

Kaixo denoi! Ostegunean Gari bi-
sitatzeko aukera izan genuen ordu
t’erdiz Wandsworth espetxeko
bisita gelan, espetxe hau Ingalate-
rrako espetxerik handiena da, ez
da seguritate altuko kartzela eta
zentzu horretan orain arte beste
euskaldunak (Inigo Makazaga eta
Sheffield-eko 3rak) egon diren
kartzelak baino hobexeagoa da.
1.700 preso inguru daude bertan.
Bisita gela erraldoia da, 50 mahai
inguru daude, alde batean aulki bat

presoarentzako eta bestean 3 bisi-
tarientzako (gehienez 3 pertsona
heldu onartzen dituzte, gehi ume-
ak). Preso eta senide guztiak gela
berdinean daude, ez dago kristalik
eta beraz presoarekin kontaktu fi-
sikoa mantentzea posible da. 

Ostegunekoa induction bisita
deritzona zen, lehenengo bisita
dela eta aldez aurretik eskatu be-
har ez dena, aurrerantzean ordea
telefono edo email bidez egin be-
harko da eskaera, orain postaz hel-
duko zaigun zenbaki baten zain
gaude, hurrengo bisiten eskaerak
egiteko zenbaki hori beharko bai-
tugu, ez dakigu noiz iritsiko zaigun
baino abokatuak dionez aurreko
aldian espetxeratu zituzten eus-
kaldunek ez omen zuten bisitarik
jaso aste batzuetan, espero dugu
hau ez izatea Gariren kasua eta
zenbaki hori lehenbailehen iristea.

Gari lasai aurkitu genuen,burua
argi zuela,gogor eta tinko! Pakis-
tandar batekin konpartitu zuen
zelda hasieran eta Ivory Kostako
gazte batekin jarri zuten ondoren,
oraindik patiora ateratzeko auke-
rarik ez du izan baino laster izango
du; janaria ez omen da txarra.

Tratua zuzena izan da atxiloke-
taren unean eta baita ondoren ere,
atxiloketa bere lantokian gertatu
zen igandean, 11:00ak aldera,
oraindikan denda itxita zegoela. 3
polizi sekreta sartu ziren eta Gari
ofizinara deitua izan zen, bere na-
gusiak egin zuen dei hori, bertan
eskuburdinak jarri eta furgonetara
sartu zuten Charing Crosseko po-
lizi egoitzara eramateko (orduan
ez genekien nora zeramatzaten
eta hurrengo egunera arte ez ginen
enteratu). Bere lantokiko nagusiak
idatziz emandako azalpenean,
atxiloketak ez zuen beraiekin zer
ikusirik, poliziaren deia jaso ondo-
ren beraiekin kooperatzen beste-
rik ez omen ziren ari, argi dago ber-
tako nagusien kezka bakarra ko-
munikabideetara enpresaren
izena ez iristea besterik ez zela eta
halaxe azaldu zuten idatzian.

Hurrengo egunean pasa zen
epailearen aurretik, eguerdian, eta
bertan kristalaren beste aldetik
ikusteko eta agurtzeko aukera izan
genuen. Bisita egunean arropa pi-
loa eman genion, hala ere funtzio-
narioek ez ziguten erdiak sartzen
utzi, batzuk beltzak zirela eta ber-
tako uniformearen antza zutela ar-

gudiatuta, besteak poltsiko gehiegi
zituztelako, kazadorak txapela
zuelako eta bi kapa zituela etab.

Hiru liburu sartzeko aukera
izan genuen, atxilotu aurretik ira-
kurtzen hasia zegoen Cipayos, El
Filtroeta Cheren liburu bat.

Astelehen honetan pasatzekoa
zen Gari epailearen aurretik berri-
ro baino azkenean bideokonferen-
tziaz egingo da, Gari klaustrofobia-
koa dela eta ukatu egin baita furgo-
netetako zelda estuetan
trasladatzera. Hala ere kontzen-
trazioa antolatuta dago 12:00etatik
14:00etara, dagoeneko jende de-
zentek azalduko direla jakinarazi
digute eta besteak beste, txalapar-
tak, adarrak etab. eramango ditugu
Gariren estradizioa gelditzeko es-
katuz eta bere askatasuna exijitzen
duten eskuorriak banatuz.

Senideekin ere uneoro egon
gara harremanetan eta esker onez
hartu dute Garirengaitik egiten ari
garena, egia esan jendea oso ondo
portatu da eta bertan bizi diren
euskaldun asko inplikatu dira, bai-
ta ingeles batzuk ere.

Jarrai dezagun ba Gariren estra-
dizioaren aurka borrokatzen, zaila
izango dela ezin uka baino espe-
rantzarako tartea ere bada, hor
dugu Arturo Villanueva, Belfasten
bizi den iruindar gaztearen extra-
dizio ukatua, Irlandatik ere elkar-
tasuna iritsi da eta berak ere per-
tsonalki animoak bidali
dizkio/dizkigu. 

Animo beraz eta segi maitasuna
eta elkartasuna zabaltzen, Gariren
partez besarkada estu bat guztion-
tzako eta askatasun oihua Londre-
seko Wandsworth espetxetik
Euskal Herriko txoko guztietara.
Izango da bisitarako aukera, estra-
dizio prozesua asko luzatzen bada.
Informaturik mantenduko zai-
tuztegu. Eutsi goiari!
Freedom for Gari Taldea. Londres.

GGutunak

Garikoitz Ibarluzea ibartarra. I. E.

Udaberriaren
etorrera argi eta
garbi nabaritu da
larunbateroko
Tolosako azokan
PABLO ALBERDI

Atzo udaberrian sartu ginela naba-
ritu zen azokan. Orain dela aste
pare bat gutxienez hasi ginen su-
matzen gure kale eta mendietan,
eta zalantzarik gabe, azokarengan
ere eragina nabaritzen hasi gara.
Postuetan apaingarriko loreak eta
erramuak ikusi izan genituen. 

Atzo adibidez aurtengo lehe-
nengo errepoiloak ikusi genituen,
eta datorren asterako lehenengo
zainzuriak ere izango ditugu. As-
kok galdetu zuten atzo zizei buruz,
baina dirudienez, oraindik astebe-
te itxaron beharko dugu. 

Atari kalean ere izan dira arbo-
lak aukeran. Bai fruta-arbolak, bai-
ta baso espezieak ere, eta dirudie-
nez datorren astean ere hantxe
izango ditugu aukeran. 

›› ATZOKO AZOKA

BERDURA PLAZA Merk. Gares.
Landareak
Azalea 7,00 10,00
Dipladenia 10,50 -
Xarbota 4,00 6,00
Ziklamena 5,50 -
Salbia 1,00 1,20
Zain zuria 2,80 -
Erromeroa 4,00 6,00

BERTAKO PRODUKTUAK
Fruta
Kiwia 3,50 -
Gaztaina 3,00 -
Intxaurra 2,50 4,00
Matxakanak 5,00 -
Urra 2,00 3,00
Pikua 3,00 -
Errezil sagarra 2,00 4,00

Barazkiak 
Tipula 0,80 1,00
Babarrun berria 12,00 13,00
Babarrun zuria 8,00 -
Tomatea 3,00 -
Porruak 1,00 4,00
Ibarrako piparra 3,00 -
Tolosako babarruna 10,00 12,00
Bainak 3,00 -
Patata 1,00 1,50
Espinaka 2,00 -

PRODUKTU EKOLOGIKOAK
Kalabaza 1,60 3,04
Baratxuria 1,60 6,00
Azenarioa 2,00 2,50
Dilistak 2,40 -



Hirukide Mozanbikera begira
TOLOSA ]Goizean goizetik, musika jarri eta
giroa alaitzeaz bat, Hirukideko ikasleak, el-
kartasun kanpainaren baitan Mozanbikera-
ko dirua biltzen aritu ziren San Frantzisko

kalean dagoen Artxiboaren parean. Txan-
ponez osatutako ilara luze bat egiteaz gain,
puxikak puztu eta puztu aritu ziren 3 euro-
ren truke saltzeko. E. MAIZ

Independentzia eztabaidagai
ANOETA ]Anoetako gazteek, atzo Jardunaldi
independentistak izan zituzten. Lehenik bi-
deo bat ikusi zuten eta jarraian independen-
tziaren inguruko eztabaidarako tartea izan

zuten. Gero, merienda eder batez lagundu-
ta, GaztEHerriarako gonbidapenak banatu
zituzten eta amaiera, margotutako murale-
an argazkia atereaz eman zioten. E. MAIZ

Txotxongiloak «hobesteko» eguna
Tolosa›› 110 txinatar
txotxongiloz osatutako
erakusketa inauguratu
dute. Gaur, ‘Azken
portua’ antzezlana
eskainiko dute.

I. TERRADILLOS - E. MAIZ

Gaur Txotxongiloen Nazioarteko
eguna da eta gaur bezalako egun
batek, besteak beste, txotxongilo-
larien lanbidea gogorarazteko ba-
lio dezake. Baina baita, aurtengo
mezua idatzi duen Robert Lepage
kanadarrak dion moduan, «Haiti-
ko zorigaitzeko lurrikararen kon-
takizuna egiteko arte eszenikoen
artean  egokienak txotxongiloak»
liratekeela gogoratzeko. 

Aurtengo mezua, Haitin izan-
dako lurrikara aipatuz hasten du

eta « azken finean, txotxongiloak
ezintasuna eta aldi berean,  gar-
dentasunaren indarra eta inozen-
tzia adierazten ditu eta honek bar-
nekoa eta bakarra den lotura 
egiten du ikuslearekin» azpima-
rratzen du «eta etsipenean erori
gabe posible dela solidario izatea».
Mezu honez gain, UNIMA Euskal
Herriaren izenean, Luisa Etxeni-
keren mezua irakurri zuten.

Txinatar txotxongiloak
Atzo goizean, umeentzako txo-
txongiloak egiten ikasteko tailerra
izan zen Topic-en. Bestetik, Tradi-
ziozko pertsonaiak Txinatar txo-
txongilo antzerkian erakusketa
inauguratu zuten eta maiatzaren
31 bitarte zabalik egongo da. 

Gaur, 12:30ean, euskaraz eta fa-
milia osoari zuzenduriko Azken
portua antzezlana izango da.  Sa-
rrera, haurrek 4 euro eta helduek 7
euro ordaindu beharko dute.

Erakusketa inauguratu ostean, txinartar txotxongiloak ikusten.E. MAIZ

Goizean, haurrentzako tailerrean txotxongiloak egiten ikasi zuten.E. MAIZ

Gaztetxo ugari gerturatu dira bideojokoetan jolastera. I.T.

Hiru eguneko
ekinari adio 

Teknologia›› Gaur itxiko ditu ateak Gipuzkoa
Encounter 4 topaketak; hiru egunetan zehar 
egin diren lehiaketen sari banaketa egingo dute.

ENERITZ MAIZ - IÑIGO TERRADILLOS

Hiru egun luze izan dira Gipuzkoa
Encounter topaketako parte-har-
tzaileentzat. Luze, ziur askorako
balio izan dielako, eta motz ere ge-
ratu zaiela esango dute euretako
gehienek. Luze ala motz, ordena-
gailuak itzali eta saguak, teklatua,
pantailak eta gainerako tresnak
bildu eta etxera itzultzeko unea iri-
tsi zaie.

Usabal kiroldegiko ateak itxi bi-
tarte, ordea, azken uneak deskar-
gekin jarraitu edota jokatzen ja-
rraitzeko baliatuko dute, eta ba-
tzuek sariren bat jasotzeko zortea
ere izango dute. Izan ere, hiru 
egunetan zehar hainbat jokoren
edota ordenagailua itxuraldatze-
ko lehiaketak egin dituzte, eta gaur

egingo dute sari banaketa ekital-
dia.

Azken egunera iritsi bitarte, atzo
ere ekinean aritu ziren egun osoan.
Gainera, atzo bezala, gaur ere Usa-
balen gertatzen ari dena zuzenean
ikusteko aukera dago, izan ere,
GKo galeriakoen ekimenez bideo
chat-a jarri dute herriko lau puntu-
tan, Triangulon eta Topagunean
eta Kikara eta Meskal tabernetan,
hain zuzen. Halaber, nahi duen
oro gertura daiteke kiroldegiko sa-
rreran jarri duten gunera eta bide-
ojokoetan jolastu.

Horrelako ekintzekin topaketa
pixkanaka gizarteratu egin nahi
dute antolatzaileek, «askorentzat
ezezaguna bezain arraroa baita
mundu hau».

«Oso zabala da ‘party’
baten eskaintza»

MAITANE CENTOL, ANE BARTOLOME ETA PATRICIA DIEZ ›

Ezagutzen dituzte Maitane Centol
(Lasarte), Ane Bartolome (Donos-
tia) eta Patricia Diezek (Etxalar)
Gipuzkoa Encounter bezalako
party-ak. Donostiarraren kasuan,
esaterako, 11 aldiz izan da Euskal
Encounter topaketan. Lehen aldiz
etorri dira aurten Tolosako jaira.
Nolatan animatu zarete Gipuz-
koa Encounterren parte hartze-
ra?
Ezagutzen ditugu horrelako topa-
ketak, eta asko gustatzen zaizkigu.
Gehien bat Barakaldon urtero egi-
ten den Euskal Encounter party-a
ezagutzen dugu, askotan izan ga-
relako han, eta esperientzia polita
denez, Tolosakora ere animatu
gara.
Zer da horrelako topaketa batean
bilatzen duzuena?

Horrelako party baten eskaintza
oso zabala izan daiteke. Pentsa,
600 lagun inguru gaude hemen,
eta guztion artean materiala truka-
tzeko aukera dagoenez, denetarik
izan dezakezu zure eskura. Gure
kasuan, pelikulak, bideojokoak, te-
lesailak eta musika izaten da, bes-
teak beste, gainerako parte-har-
tzaileen artean trukatu nahi izaten
duguna.
Ordenagailuen mundua zaleta-
suna baino gehiago da zuentzat?
Denetarik dago. Gutako batek in-
formatika ikasten du, eta bere ka-
suan esan daiteke zuzenean lotu-
rik dagoela mundu honekin. Idaz-
karia da gutako beste bat, eta
hirugarrena psikologia ikaslea, be-
raz, ez du zertan zuzeneko lotura
izan behar.

E. MAIZ

«20 ‘party’ bisitatzen ditut urtean»
ALEX LEBRERO ›

Bartzelonatik etorri da Alex Le-
brero bigarren urtez, beraz, ederki
ezagutzen du Tolosako topaketa,
eta hain justu horregatik, pasa den
urteko esperientzia «oso ona» izan
zelako errepikatu du aurtengoan
ere. 
Iaz ere izan zinen hemen. Zer mo-
duzko ‘party’-a da Tolosakoa?
Oso ona. Oso tratu ona dute he-
men, eta azpiegitura aldetik ere
ezin gaitezke kexatu. Horregatik
errepikatzea erabaki dut.
Bartzelonatik honaino etortzea
ez da ba gauza makala.
Espainian 50 party inguru egiten
dira urtean, eta ni, guztietan ez,
baina 20etan edo izaten naiz. Han-
diak diren guztietara hutsik egin
gabe joaten naiz eta ertainetara ba-
tzuetara. Tolosakoa ez da handia,
baina mailari dagokionez, ona da.
Zer dute hain berezi festa hauek
hainbestetan errepikatzeko?
Ba, oso ondo pasatzen dugula. El-
karrekin egoteko, elkar ezagutze-
ko modu bat da.

Ordenagailu berezia ekarri duzu.
Nik eginikoa da. Wall-efilmeko ro-
botaren erreprodukzioa da. Burua
eta besoak mugitu ditzake, eta gor-
putzaren barrualdean du ordena-
gailua. Informatikaz eta elektroni-
kaz jakin behar da horrelako zer-
bait egiteko.

Sariren bat irabazi al duzu horre-
lako gauzak egiteagatik?
Pasa den urtean ordenagailu era-
mangarrien Modding txapelketa-
ko irabazlea izan nintzen, eta aur-
ten norberak eraikitako kaxen
lehiaketan aurkeztuko naiz. Tolo-
san hasiko da, gainera.

E. MAIZ

«Jendea ezagutzeko modua da»
AITOR LARRAÑAGA ›

Aitor Larrañaga (Zumarraga) ere
estreinakoz etorri da Tolosako
party-ra. Beretzat sarean ezagu-
tzen duen jendearekin aurrez au-
rre topatzeko modu bat ere bada
Gipuzkoa Encounter. 
Gipuzkoa Encounter-era lehen al-
diz etorri zaren arren ezagutzen
al zenituen horrelako ‘party’-ak?
Bai. Barakaldoko Euskal Encoun-
ter topaketan, esaterako, zazpi al-
diz izan naiz, eta Nafarroakoan ere
izan naiz birritan. Beraz, ongi eza-
gutzen ditut, eta asko gustatzen
zaizkit.

Zertarako biltzen zarete horrela-
ko topaketa batean?
Nik galdera honekin erantzungo
nuke: «Zertarako joaten da jendea
kontzertu batera talde horren mu-
sika etxean entzuteko aukera ba-
duzu?». Gauza bera gertatzen da
Gipuzkoa Encounter bezalakoe-
tan. Nire kasuan, materiala deskar-
gatu, jokatu eta jendea ezagutzera
etorri naiz.
Lehen aldia da Tolosakora etor-
tzen zarena. Lehen balantzea?
Oso ona. Uste dut merezi duela
hona etortzeak.E. MAIZ

EMAKUME ARTISTAK

Berdintasuna›› Apirilaren 10a bitarte ‘Aurrez
aurre’ erakusketan, 23 emakume artistaren lanak
ikusgai egongo dira Aranburu Jauregian.

ENERITZ MAIZ

Aurrez aurreerakusketa martxoa-
ren 3an inauguratu zuten Aranbu-
ru Jauregian eta apirilaren 10a bi-
tartean, edonorentzako ateak za-
balik izango ditu. 

23 emakume artistaren lanik in-
timoenak daude bertan eta guztiak
estilo eta pentsamolde aniztasuna-
ren isla dira. Guztiak gazteak eta
hasiberriak dira, asko eskualdeko-
ak gainera. 

Erakusketa prestatzen aritu di-
renek, artistak aukeratzerako ga-
raian bi puntu horiexek izan zituz-
ten kontuan. Eta erakusketa hone-
kin, euren lanak erakusteko toki
bat eskaini nahi izan diete.  

23 artistetatik bederatzi, eskual-
dekoak dira: Eli Garmendia tolosa-
rra, Ixuri Luze tolosarra, Susana
Segurola tolosarra, Vanesa Alzate
ibartarra, Ainitze Velaz ibartarra,
Izaskun Lazkano ibartarra, Nago-

re Amenabarro amezketarra, Iza-
ro Altuna tolosarra eta Landa Ere-
muko Emakumeak egindako arte
lanak hain zuzen ere. Gainerako-
ak, Camila de Maffei, Ana Elena
Pena, Nacion Scratchs, Majo Puli-
do, Julieta Metralleta, Arantza
Munita, Estela Garcia, Ana Belen
Jarrin, Maider Nuñez Sanchez,
Marta Nuñez Sanchez, Carole
Bielicki, Savage Girl eta Francisca
Ribeiro artisten lanak dira. 

Erakusketak, bi atal
Alde batetik, azaldu bezala 23 ar-
tista horien lanak daude ikusgai,
baina beste aldetik, erakusketak
espazio irekia du eta bertan, nahi

duen orok, bere artelanak erakus-
teko aukera du. Interesatuek  ber-
tara joan eta zintzilikatzeko auke-
ra izan dute. Josebe Iturrioz ber-
dintasun teknikariak azaldu
digunez «jendearen aldetik oso
erantzun ona izan dugu eta bete
egin zaigu tokia». Baina Aranburu
Jauregiko hormetan denentzako
dago tokia.

Bestalde, erakusketan bertan,
artea sortu eta egiteko aukera
dago. Aretoko zenbait horma pa-
nel zuriekin estalita daude gertu-
ratzen denak zuzenean parte har
dezan. Erakusketa oraindik bisita-
tu ez duenak, ateak zabalik izango
ditu eta bertan era guztietako arte

lanak ikusteko aukera izango du:
jantziak, argazkiak, pinak, pintu-
ra... eta gainera, doan. 

«Erantzun oso ona»
Erakusketa honez gain, Emaku-
mearen Nazioarteko Egunaren
harira, beste hainbat ekintza pres-
tatu zituzten eta azkenak aste ho-
netan bertan izan dira.Josebe Itu-
rrioz, Berdintasun teknikaria, «oso
gustura» agertu da ekitaldi ezber-
dinek publikoaren aldetik izan du-
ten harrerarekin.  «Erantzun oso
ona izan dute, bai hitzaldi, ekitaldi
eta antzerkiak ere».  

Guztiak balio izan dezala ber-
dintasunerako bidean.

«Sentimenduen bitartez bidaia egiten dut
irudien artean, bizitutako esperientziak dira»

ELI GARMENDIA › Artista

Argazkigintza ›› 23
emakumeren erakusketa
jartzea posible izan da bere
laguntzari esker.
Bartzelonan dihardu. 

E. MAIZ

Eli Garmendia (Tolosa, 1984)
orain Bartzelonan bizi da. Aranbu-
ru Jauregian dagoen Aurrez Aurre
erakusketa prestatzen laguntzeaz
gain, artista gaztearen lanak bertan
daude ikusgai. 
Aurrez aurre erakusketa presta-
tzen lagundu duzu. 
Erakusketaren ideia Josebe Itu-
rriozek luzatu zigun, martxoaren
8aren inguruan eta Virginia Wo-
olf-en testuan oinarrituz, emaku-
me artistek beren lana erakusteko
Aranburu Jauregia eskainiz. Ho-
nela Ibai Luque eta biok, parte har-
tuko zuten artistak proposatu eta
beraiekin harremanetan jarri gara.
Emakumeez, emakumeen mun-
duaz edota genero kontuez hitz
egiten duten artistak bilatu ditugu.
Azken finean benetan garrantzi-
tsua dena, artista berriok gure la-

nak erakusteko lekua izatea da.
Emakume izateagatik eremu guz-
tietan nabaritzen da desberdinta-
suna eta artearen mundua ere ez
da ezberdina. Lehen pausoetatik
gure lanak erakusteko leku bat iza-
tea da benetan garrantzitsua, nor-
baitek guganako konfiantza izatea
eta gure lanak behar bezala balora-
tzea. 
Zure buruari egindako argazkiak
aurkeztu dituzu erakusketan.

Zergatik? Zer adierazi nahi duzu?
Bai, Mudanzasen, erakusketako
lanean, autorretratuak daude, eta
irudi guztiak nire eremu pribatu-
koak dira. Argazkiak besteei egin
beharrean, barrurako bidean egi-
ten dut pausoa, honela nire barru-
ra iristeko intentzioz. Lana erabat
sentsoriala da, irudi bakoitzaren
esanahia, edo intentzioa senti-
menduen usaina da. Honela, bel-
durrak, pasioak, bakea, bakarda-

dea, esperantza eta desesperantza
bezalako sentimenduen bitartez
bidaia egiten dut irudien artean.
Lehen pertsonan kontatzen dut
bizitutako esperientzia. Eremu
pribatua publiko bihurtzen den
momentu hori kritikoa izan daite-
ke, baina nire kasuan garrantzitsua
iruditzen zait, alde batetik argazki-
gintza eta nire artean zehazten
doan bidearengatik, eta bestetik,
azken finean, sentimendu uniber-
tsalez hitz egiten dudalako artista
guztiek bezala eta ikuslearengan
erreakzio bat sortzeko nahia dago-
elako.
Prestatua zenuen edo Aurrez Au-
rreerakusketarako egin duzu?
Mudanzas, nire eguneroko foto-
grafikoaren atal bat bezala definitu
daiteke. Bertan, nire eremu priba-
tuko irudiekin jolas eginez senti-
menduez hitz egiten dut. Aurrez
aurre erakusketa Mudanzasi for-
ma ematen nenbilen momentuan
iritsi zen.
Bartzelonan bizi zara. Eta hori?
Ikastola bukatzean Terrassara
joan nintzen argazkigintza ikaske-
tak egitera, gero, proiektua Tolo-
san egin ostean Bartzelonara itzul-

tzea erabaki nuen. Bertan bizitze-
ak besteak beste argazkilari ugari-
rekin harremanetan egoteko au-
kera ematen dit, horrek suposa-
tzen duen onurarekin. 
Zer darabilzu esku artean?
Orain ez daukat ezer konkreturik
eskuartean. Mudanzaserabat bar-
neratzea tokatzen zait eta beste
erakusleku batzuk bilatzea. Bes-
talde oso lan interesgarria daukat
aurretik, ikasten jarraitzea. Egune-
rokoaren bidean lan egin duten ar-
gazkilariak barneratu, gauza be-
rriak ikusi eta orain artean bezala
argazkiak egiten jarraitzea.
Argazkilari talde batean edo zau-
de sartuta. Zer nolakoa da espe-
rientzia?
Bai, 2006-2009 bitartean Kasua
argazki kolektiboko parte izan
naiz. Gaur egun ordea kolektiboa
desagertu egin da. Dena den lane-
an aritutako urteak garrantzitsuak
izan dira. Bertan taldeko lanaren

garrantzia eta zailtasunekin bizitu
gara eta era berean argazkien bi-
tartez esperientzia bikainak bizi-
tzeko aukera izan dugu; eta nola ez
jaialdi desberdinetan parte hartu
eta gu bezalako beste argazki ko-
lektiboekin harremanak sendo-
tzeko parada izan dugu.

ELI GARMENDIA

«Aukera zoragarria da. Ni bezalako gazteak
ezagutzera emateko baliabide bikaina»

AMAIA GOMEZ› Artista

Argazkigintza ›› Aurrez
aurre iragartzeko bere
argazki bat izan da
aukeratua. Bostonen ari da
proiektua garatzen.

E. MAIZ

Amaia Gomezek (Tolosa, 1986)
arte ikasketak burutu ditu eta ar-
gazkigintzan dihardu orain. Berak
ere bere lana Aranburu Jauregian
ikusgai jartzeko aukera izan du eta
Bostonen bizi arren, ez du aukera
alferrik galdu. 
Zer iruditzen zaizu gazteei eta
gainera emakumeei zuzenduriko
erakusketa bat egitea?
Zer esanik ez, aukera zoragarri eta
garrantzitsu bat da emakumeei
Aranburu jauregia bezalako leku
bat eskaintzea. Jende askok ez du
ulertzen askotan, emakumeek
arazo asko edukitzen ditugula
gure lana aurrera ateratzeko, ez
arte munduan soilik baizik eta bi-
zitzako beste arloetan ere. Gaine-
ra, ni bezalako gazteak ezaguta-
razteko baliabide bikaina da, eta ez
bakarrik arte merkatuan, atsegin
dut nire lana edozein tolosarrek
ikusi dezakeela pentsatzea, agian

Aurkeztutako proiektua auto-
erretratu serie bat da. Orain dela bi
urte hasi nintzen erretratuekin,
hasiera batean bost zentzumenak
argazkien bidez irudikatzea zen
ideia baina laster konturatu nin-
tzen gaia sakontasunean garatu
nezakeela. Horrela, nire pentsa-
menduak, sentipenak eta tentuak
erretratu hauen bidez irudikatuz,
ikuslea, argazki hauen aurrean jar-
tzean, nik sortutako espazioan gal-

tzea eta hemendik aurrera bere is-
torio pertsonalak asmatzea da as-
moa. Jorratzen dudana ez da adi-
tuentzako artea. Ez dago ezer uler-
tu beharrik, sentipenekin zerikusi
handiagoa du. Zirikatze txiki bat
da, estimulu estetikoen bidean.
Lehendik prestatua zenuen edota
Aurrez Aurre erakusketarako
prestatu duzu?
Lehen aipatu bezala, proiektu hau
orain dela bi urte hasi nuen. Ez dut
bukatutzat ematen, baina oraintxe
bertan beste gauzatxo batzuk ditut
buruan. Ez dakit noizbait berrar-
tuko dudan erretratuen gaia baina
argi dago ez dela proiektu bukatu
bat.
Zure argazkietako bat aukeratua
izanda erakusketa bera iragar-
tzeko. Zer sentitzen da?
Egia esan, zirrara handia sentitu
nuen nire argazkietako bat erakus-
keta iragartzeko aukeratua izan
zela jakin nuenean. Uste dut  ar-
gazki honek oso ondo irudikatzen
duela erakusketaren intentzioa, ez
nirea delako baizik eta argazki ho-
nek berak emakume gogor, ausart
eta adoretsu bat aurkezten duela-
ko; beldurrik gabe, bere bizitza be-
rak bakarrik zuzentzeko gaitasuna
duelako.

Zer darabilzu orain esku artean?
Duela hiru hilabetetik Bostonen
(Massachusetts) bizi naiz eta Esta-
tu Batuetako estatu ezberdinetan
bizi den jendea eta ingurumena in-
teresatzen zaizkit. Jendearen
joan-etorria aztertzen dut, ez ba-
karrik zentzu fisikoan, baita zen-
tzu sinbolikoan ere. Igarotze men-

tal bati buruzko zerbait da, jarrera
pertsonal batekin zerikusia duena;
ezinegonak eragindako etengabe-
ko bilaketa. Beraz, auto-erretra-
tuen gaia (bere zentzu literalean)
inoiz berrartzen ez badut ere, erre-
tratatzen dudan jendea nire per-
tsonaren zati handi bat dela esan
daiteke, egunero topatzen ditudan
esperientzia berri eta zaharren
isla.
Zer egiten du tolosar batek Bos-
tonen bizitzen? Zertan ari zara?
Bartzelonako unibertsitateko
diru-laguntza bat jaso ondoren,
nire arteko ikasketak Massachu-
setts College of Art and Design-en
bukatzeko aukera izan nuen. He-
men, proiektu berri bat garatzen
ari naiz. Lehen esan bezala, kalean
egiten dut lan, Estatu Batuetako
jendearekin, leku publikoekin eta
kaleko mugimenduarekin josta-
tzen nire argazkietan.

AMAIA GOMEZ

galeria bakar bat zapaldu ez dute-
nek ere.
Nola jaso zenuen bertan parte
hartzeko gonbita?
Istorio harrigarririk ez ezazu espe-
ro; Josebe Iturrioz nirekin kontak-
tuan jarri zen eta nire lana ikusi on-
doren, erakusketan parte hartzea
proposatu zidan.
Zer da bertan aurkeztu duzuna?
Zer adierazi nahi duzu zure lana-
rekin?

«Emakume izateagatik
ezberdintasuna eremu
guztietan nabari da; baita
artearen munduan ere» 

«Emakume gogor eta
adoretsua, bere bizitza
bakarrik zuzentzeko
gaitasuna duena da»



Deialdia
]Leaburu-Txarama. Larresoroko
lagunekin sagardotegira joateko
izena eman behar da. Epea bihar
amaitzen da, hilaren 22an.Horre-
tarako telefono zenbaki honetara
deitu behar da: 638 88 91 63 (Na-
gore).

Mendia
]Villabona. 42. Aizkardi Martxa
hilaren 28an izango da. Luzea 42
km-koa eta motza 24 km-koa.
Izen-ematea, www.aizkardi.com/
42Martxa.htmedo 649-71 71 82
(20:00etatik 22:00etara, astele-
henetik ostiralera).
]Tolosa. Aiako Harria-Lesaka
(Nafarroa) mendi irteera antolatu
du Alpino Uzturre elkarteak hila-
ren 28rako. Izen-ematea, elkarte-
an (Gudari 5), 943 65 27 89 tele-
fono zenbakian edo www.alpi-
nouzturre.comhelbidean egin
daiteke. 
] Ibarra. Haitzetan Raju mendi tal-
deak eta Bai Euskal Herriari ekime-
nak mendi irteera antolatu dute
apirilaren 18an Arabara. Informa-
zio gehiagorako edo izena emate-
ko 652 71 58 00ra deitu behar da. 

Topaketa
]Tolosa. Gipuzkoa Encounter To-
paketak Usabal kiroldegian. Gaur
amaituko dira. 
]Tolosa. Dantzari Txiki Eguna hi-
laren 27an. Zazpi dantza talde
gonbidatu ditu Udaberri Dantzari
Taldeak. Egun guztiko jaia antolatu
dute. 

›› GUARDIAKO FARMAZIAK
]Tolosa. Olarreaga M. Martin
Jose Iraola, 10. 943 67 24 38.
]Leitza. Erbiti O. Lizarraga kalea,
7. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

AAgurrak

‹‹ Goiza Arratsaldea Tenperatura Bihar
2010-03-21

Eguraldia

›› 14°›› 7°

GOIZA EURI ARRISKUA
ARRATS.EURI ARRISKUA
BEROENA 17°
HOTZENA 6°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Udaberriari hasiera polita Berastegin
AISIA ]Gazte Festen bigarren egunean parranda goizaldera arte luzatu
zen askorentzat, eta hori horrela aurreikusi zutenez, atzoko ekitaldiak
bazkalostean hasi ziren. Lehendabizi mus txapelketako finalak jokatu zi-
tuzten, eta ondoren sagardo dastaketa izan zuten. Giroa, beraz, pixkana-

ka bixituz joan zen. Jokoan jarraitu zuten gero, baina kasu honetan toka-
rekin. Festa giroak gauean jarraitu zuen Jalisco Band taldekoen doinue-
kin. Dantzaldiak eman die amaiera «parte-hartze handia eta giro polita»
izan duten Urepel elkarteak antolaturiko Gazte Festei. I.T.


